Հավելված №2
Հրահանգ
էլեկտրաէներգետիկական համակարգի ռեժիմների 

պլանավորման ընթացքում փոխհարաբերությունների 

1. Ընդհանուր մաս
1.1 Սույն հրահանգում նշված տեղեկատվությունը կողմերը ներկայացնում են գրավոր։ Առանձին դեպքերում տեղեկատվությունը կարող է ներկայացվել օպերատիվ կարգով` ընկերությունների օպերատիվ անձնակազմի միջոցով օպերատիվ մատյաններում համապատասխան գրանցումներ կատարելու պայմանով։ 

2. Համակարգի ռեժիմների տարեկան պլանավորումը
2.1 Բաշխողը պարտավոր է ամեն տարի մինչև հոկտեմբերի 1-ը Համակարգի օպերատորին ներկայացնել էլեկտրաէներգիայի գնման հաջորդ տարվա համար կանխատեսվող մեծությունների վերաբերյալ տեղեկատվություն հետևյալ ծավալով.
ա) էլեկտրաէներգիայի սպառման մեծություններն ըստ ամիսների,

բ) յուրաքանչյուր ամսվա համար երրորդ շաբաթվա մեկ աշխատանքային և մեկ հանգստյան օրվա բեռի գրաֆիկը։
2.2 Արտադրողները ամեն տարի մինչև հոկտեմբերի 15-ը պարտավոր են Համակարգի օպերատորին ներկայացնել հետևյալ տեղեկատվությունը.
ա) Հանձնաժողովի կողմից հաջորդ տարվա համար հաստատված էլեկտրական հզորությունների վերաբերյալ տեղեկատվությունը (տնօրինելի հզորություն, նվազագույն հզորություն, հզորության բարձրացման և իջեցման արագություններ),

բ) Համակարգի օպերատորի օպերատիվ կառավարման ներքո գտնվող սարքավորումների` այդ թվում նաև ՌՊևԱ սարքվածքների, նորոգումների գրաֆիկները,

գ) գետերի բնական հոսքի հաջորդ տարվա կանխատեսումները,

դ) ոռոգման ռեժիմների հաջորդ տարվա պլանը։
Սույն կետի գ) և դ) ենթակետերում նշված տեղեկատվությունը ներկայացնում են հիդրոէլեկտրակայանների համալիրների սեփականատեր Արտադրողները։
2.3 Համակարգի օպերատորը սույն հրահանգի 2.1 և 2.2 կետերով սահմանված տեղեկատվության հիման վրա հաշվարկում է էլեկտրաէներգիայի արտադրության ռեժիմները և անհրաժեշտ պահուստային հզորությունները, ելնելով նվազագույն ծախսումներով ներքին պահանջարկը բավարարելու, ինչպես նաև համակարգի հուսալիության ու անվտանգության ցուցանիշներն ապահովելու պայմաններից։ 

2.3 Համակարգի օպերատորը պարտավոր է յուրաքանչյուր տարի մինչև դեկտեմբերի 1-ը Շուկայի մասնակիցներին ներկայացնել.
ա) սարքավորումների պլանային նորոգումների համաձայնեցված գրաֆիկները,

բ) էլեկտրակայանների տարեկան կանխատեսվող արտադրանքն ըստ ամիսների,

գ) հզորության և էլեկտրաէներգիայի կանխատեսվող տարեկան հաշվեկշիռը։
3. Համակարգի ռեժիմների ընթացիկ պլանավորումը
3.1 Համակարգի օպերատորը պարտավոր է Շուկայի մասնակիցներին ներկայացնել`

ա) տարեկան պլանով նախատեսված ամսական ռեժիմների փոփոխությունների վերաբերյալ տեղեկատվությունը` մինչև նախորդ ամսվա 25-ը,

բ) տարեկան նորոգումների գրաֆիկի փոփոխությունների վերաբերյալ տեղեկատվությունը` մինչև նախորդ ամսվա 25-ը,  

գ) հաջորդ օրվա բեռի գրաֆիկը` մինչև նախորդ օրվա ժամը 1600-ն։
Սույն կետի գ) ենթակետում նշված տեղեկատվությունը Համակարգի օպերատորը ներկայացնում է հիդրոկայանների համալիրների սեփականատեր Արտադրողներին։
3.2 Հիդրոէլեկտրակայանների համալիրների սեփականատեր Արտադրողները պարտավոր են Համակարգի օպերատորին ներկայացնել`
ա) ոռոգման ջրի տասնօրյակային պահանջարկի քանակությունների վերաբերյալ տեղեկատվությունը` երկու օր առաջ,
բ) ոռոգման ջրի օրական պահանջարկի փոփոխությունների վերաբերյալ տեղեկատվությունը` երկու օր առաջ։
3.3 Վթարային իրավիճակում Համակարգի օպերատորը կարող է փոփոխել կայանով անցնող ջրի պլանավորված քանակը` այդ մասին անմիջապես տեղյակ պահելով Արտադրողին։

